NJOFTIM 

Hyn në fuqi ligji i ri për Fondet e Pensionit Privat

Të nderuar anëtarë të Fondit të pensionit SIGAL UNIQA, në kuadër të përmirësimeve ligjore që po realizohen për reformën e  Pensioneve ju bëjmë me dije se duke filluar nga data 6 Nëntor 2023 ka hyrë në fuqi ligji i ri  Nr. 76/2023“Për Fondet e Pensionit Privat”. 
Ligji parashikon një sërë benefitesh, ku mund të theksojmë; rritjen e  kufirit të kontributit të anëtarit që përjashtohet nga tatimi si dhe rritje të kufirit të shpenzimeve që i njihen punëdhënësit kur kontribuon për punëmarrësit e tij. Kufiri maksimal mujor, që për qëllime të lehtësive tatimore përjashtohet nga tatimi, është deri në nivelin e pagës minimale të miratuar në shkallë vendi. 


· Përfitime Tatimore:
Me nivelin aktual të pagës minimale, shuma e kontributeve e përjashtuar nga tatimet do të arrijë 40,000 lekë në muaj ose 480,000 lekë në vit nga 200,000 lekë në vit që ishte më parë (ose 140% më shumë krahasuar me pragun e ligjit të vjetër) .


· Regjimi tatimor i fondit të pensionit
Kontributi i bërë nga çdo anëtar i një fondi pensioni zbritet nga të ardhurat personale të tij për efekt tatimi.
Kthimi i investimit, përfshirë fitimet nga kapitali prej investimeve të kryera me aktivet e
fondit të pensionit nuk i nënshtrohen tatimit, as për vetë fondin e pensionit dhe as për shoqërinë
administruese.
Kontributet e bëra nga punëdhënësi dhe çdo kontribuues tjetër, në emër dhe për llogari të
anëtarit të një fondi pensioni, për efekte fiskale, nuk vlerësohen si të ardhura personale të anëtarit.
Tërheqja e parakohshme tatohet me normën në fuqi të tatimit mbi të ardhurat personale për
vlerën e plotë të tërhequr para kohe, përfshirë kontributet.

· Trajtimi fiskal i pagesave të marra nga anëtari 
Sot sipas ligjit në fuqi, pagesat e marra nga anëtari i fondit tatohen me normën e të ardhurave personale 15%, njëlloj si çdo e ardhur tjetër, ndërsa në ligjin e ri, pagesat e marra nga anëtari i fondit në mënyrë periodike mujore, në formë pensioni, të zgjatura në kohë, jo më pak se 2 vjet, pra që të zgjatet dhe koha e marrjes së pensionit, tatohen vetëm për kthimin nga investimi me normën në fuqi të tatimit mbi të ardhurat personale. 
Ndërsa pagesat e marra nga anëtari i fondit të pensionit në mënyrë të menjëhershme, përpara afatit 2-vjeçar, të parashikuar në pikën 1, të këtij neni, tatohen me normën në fuqi të tatimit sipas përcaktimeve në legjislacionin në fuqi për tatimin mbi të ardhurat personale.
Për sa i përket kontributeve të depozituara nga punëdhënësi, ligji shprehet; “Periudha përpara se punëmarrësit t’i njihet e drejta e përfitimit të kontributeve të paguara nga punëdhënësi nuk mund të jetë më e gjatë se pesë vite”. 
· Fusha e Investimit
Asetet e fondit të pensionit privat mund të investohen gjithashtu edhe në tituj të transferueshëm ose instrumenta të tregut të parasë të emetuara në Republikën e Shqipërisë dhe të pranuara për tregtim në një treg të rregulluar, si dhe tituj të transferueshëm dhe instrumenta të tregut të parasë të pranuara për tregtim në listën zyrtare në një treg të rregulluar në një vend të OECD-së me kusht që përzgjedhja e tregut të rregulluar të jetë parashikuar në kontratën ose prospektin e fondit të pensionit.  Për qëllime të diversifikimit të portofolit, në projektligj është parashikuar dhe mundësia e investimit në tituj borxhi të emetuara nga bankat që nuk janë të pranuara për tregtim në një treg të rregulluar si dhe aksione ose kuota të sipërmarrjeve të investimeve kolektive me ofertë publike. 
